
IRITZIA

B ehin unibertsitateko irakasle ba-

tek esan zigun –eta zerbait badaki

tipoak– esateko guztiak esanda

zeudela, alferrik nekatuko genue-

la burua zerbait berria esan

nahian. Nola esaten den, horrek

bereiziko gintuela bereiztekotan. Ez naiz hasi azter-

tzen baieztapen hark egiatik zenbat duen, baina ezin

uka komunikazioaren artea zerbait bada horixe dela:

esan nahi duzun horretan asmatzea, bai eduki alde-

tik, bai forma aldetik ere. 

Bada, nik ez dizut ezer berririk esango, honezkero

badakizun zerbait baizik, baina nahi nuke kontatuko

dizudan honek ni bezain beste kezkatuko bazintu.

Hor doa laburbilduz: berriki argitaratu den VII. Inkes-

ta soziolinguistikoaren arabera, euskararen ezagutza

gorantz doa, baina erabilerak ez du kopuru berean

gora egiten (ez naiz sartuko orain datuen interpreta-

zioan). 

Hain zuzen, horrexek nauka asaldatuta: erabilerak.

Eta ez dakit nola demontre adierazi behar dizudan

zuri, herritar xume hori, berebiziko garrantzia duela

hizkuntza erabiltzeak bizitasuna eta etorkizuna izan-

go badu, eta zuk horretan eragin zuzena duzula. Ez

dakit nola esan behar dizudan zure hitz bakoitzak ar-

nasa ematen diola euskarari.

Ez dakit enegarrenez errepikatu behar dizudan

hizkuntza ohiturak etxetik hasten direla, ez dela nahi-

koa haurra ikastolara bidaltzea, haurrak belarriak di-

tuelako (sorpresa!), eta zer entzun, hura egin. Honez-

kero badakizu predikua: alferrik egingo diozu(e)

umeari euskaraz, zuen/helduen artean gaztelaniaz

aritzen bazarete. 

Ez dakit nola esan zuri ere, herriko dendari edo lan-

gile, euskaraz ulertzen dutenekin hala egiteko, kon-

plexurik gabe gainera, nahiz eta bezeroak hizkuntza

aldatu. Bezeroak beti arrazoia omen, hizkuntza esku-

bideetan ere bai?

Edo zuri gazte, nola adierazi sentitzen dudan atse-

kabea eta etsipena ikastetxetik atera ahala gaztela-

niara aldatzen duzuenean... Ez dakit nola esan behar

dizudan ikasi duzun euskara horrek ere ondo pasa-

tzeko balio duela, ligatzeko, serie edo pelikulez hitz

egiteko, dantzatzeko... 

Urrutirago joanez, ez dakit nola ulertarazi behar

diegun batzuei orain arteko hizkuntza politikek huts

egin dutela, D ereduak ez duela miraririk egiten, eta

fokua erabileran jarri behar dugula, ez ezagutzan. Eta

beraz, tituluak erdi doan emate hori burugabekeria

hutsa dela. 

Ez dakit nola demontre oihukatu behar dugun eus-

karak egiten gaituela euskaldun, eta badela sasoia

behingoz ekiteko. Hitz egin, erabili; ez dago besterik.

Herritar maite hori, benetan hainbesteko esfortzua

eskatzen dizu horrek?

Ez dezagun utzi profezia bete dadin: geure arima

hiltzen uzteko bezain odolgalduak izango al gara?

OLATZ 
PEÑAGARIKANO

IRAZUSTA
Nola esan...

«Eta ez dakit nola
demontre adierazi 
behar dizudan zuri, herritar
xume hori, berebiziko
garrantzia duela hizkuntza
erabiltzeak bizitasuna eta
etorkizuna izango badu,
eta zuk horretan 
eragin zuzena duzula»

Pirritx, Porrotx eta Marimototsekin batera aktore lanak egiten ditu
ikuskizunetan; urtebeterako probatzen hasi zena lanbide bilakatu zaio 

«OSO 
ESKERTUA 

DEN 
LANBIDEA DA,

DUEN
HARRERAGATIK»

OIHANA SANCHEZ 
AKTOREA

Irati Saizar Artola Tolosa

Hogei urte daramatza Pirritx, Porrotx eta Marimoto-

tsekin aktore lanetan Oihana Sanchezek (Tolosa,

1976). Ez ditu zenbatu orain arte zenbat pertsonaia

antzeztu ote dituen; hasieran dantzan soilik, eta gero

hizketan ere bai. Egiten duen lana gustatu egiten

zaio, besteak beste, «lan eskertua» delako. Gaur, As-

teasun izango dira, 17:30ean, kiroldegian, Urteak

bete, abenturak bizi! ikuskizunarekin. 

BA
ST

ER
O

gu, edozein lanbidetan ea nola eskatzen duzun egu-

na libre, orain asteartea, hurrengo astean asteazke-

na... Lehen astean zehar emanaldi dezente egiten ge-

nituen; asteazken ia gehienetan izaten genuen, eta

ostiralak ere ia guztiak. Balantzan jarri eta aktore iza-

tera jo izan dut. 

Zergatik da lanbide eskertua?

Nire ingurukoekin hitz egiten dut, eta bakoitzak bere

lanean dituen disgustuak kontatzen ditu. Guk alde

horretatik zorte handia daukagu, leku guztietan be-

zala gure artean ere izaten ditugu gauzak, baina lan

bezala, zu ikustera etorri eta nola eskertzen duten

ikustea polita da. Hori zer lanbidetan gertatzen da?

Antzerkiak edota musikak hori dute, jendea zuk es-

kaintzen duzun hori ikustera etortzen da eta gainera

gustura ateratzen da. Beste lanbide askotan zuk zu-

rea egiten duzu eta gutxik eskertzen dute.

Antzerkia egiteak, gainera, badu bestelako balio

bat ere. Ikastetxe batzuetan ikasgai bezala sar-

tzen dute, besteetan hautazkoa izaten da,

baina beste askotan ez zaio garrantzirik

ematen. Ez da entretenimendura-

ko soilik, emozio-

Katxiporreta konpainiako kidea zara. Nola batu zi-

nen taldera?

Duela hogei urte izan zen. Tekniko lanetan aritzen de-

nak ezagutzen ninduen ikastolatik, ikastolan antzer-

kia egiten nuelako, eta momentu jakin batean pertso-

naia batzuk egiteko norbait behar zuten, urte horre-

tarako. Konpainiak 15 urte betetzen zituen eta

ikuskizun hori prestatzeko nahi zuten. Prest egongo

ote nintzen galdetu zidan eta animatu egin nintzen.

Ama hil berri nuen, eta momentu zailak pasatzen ari

nintzen. Gizarte lana ikasi nuen, baina momentu ho-

rretan ez nengoen beste inor laguntzeko, nahikoa

nuen neure buruarekin. Aukera bat izan zitekeela iku-

si nuen eta urte horretako ikuskizun jakin bat zena,

beste hemeretzi urtez luzatu zen.

Espero gabeko zerbait, beraz.

Bai, hala izan zen. Ikasturteka egiten dugu lan, azaro-

tik azarora osatzen dugu urtea. Ikasturte bat izango

zena egiten hasi nintzen, ikusi nahi nuen ea zein es-

perientzia bizitzen nuen.

Antzerkian aritzen zinen aurrez?

Ikastolan egiten nuen, eta afizioz ibili izan nintzen

beti, antzerki amateurrean. Gerora, ofizio bilakatu

zait, eta antzerkiarekin lotura duten ikastaro konkre-

tuak egin ditut, baina ez bestelako ikasketarik. Gogo-

an dut, ikasketetako azken urtean, zer ikasi erabaki-

tzen ari ginela, Madrilera idatzi genuen, bizpahiru la-

gun tentatuta geundelako antzerkia ikasteko, baina

oso garestia zen, 17 urte nituen, eta ez nuen momen-

tu egokia ikusten hemengo gauzak utzi eta hara joa-

teko.

Lehen urtea pailazoekin egin, eta bizitakoa gustatu

zitzaizun?

Orduan taldea oso indartsu zegoen. Ikusten nuen

zenbat jende zetorren gu ikustera, eta zer-nolako ha-

rrera egiten ziguten. Oso eskertua den lanbidea da,

duen harreragatik. 20 urte hauetan horixe eduki ditu-

dala momentuak, jarraitu edo ez jarraitu zalantzan

egon naizenak, arlo sozialean lan egiteak tentatzen

ninduen zenbaitetan, baina biak uztartzea oso zaila

zen. Izan ere, astean zehar saioak ateratzen bazaizki-

ELKARRIZKETA

a004-007_ataria_Maquetación 1  2023/03/27  14:47  Página 2



06

ELKARRIZKETA

ak, lotsak, egoera ezberdinak kudea-

tzeko aukerak... erakusten dizkizu.

Garrantzitsua da zentzu horretan.

Ikuskizunez gain, atzetik zenbat lan

egiten duzue?

Gidoia edota musika prestatzen ari-

tzen dira lehenik, eta gero Izaskun

Forcada lankideari musika pasatzen diote, koreogra-

fiak prestatzen ditu, eta hori prest dagoenean sar-

tzen gara guztiok, irail-urria aldera. Ez dugu gehiegi

prestatzen, gure entseguak saioak izaten dira, saioe-

tan aurrera joan ahal hobetzen goaz.

Pertsonaia ezberdinak gorpuzten dituzu, bat baino

gehiago ere bai ikuskizun bakarrean?

Aurten, hiru ezberdin egiten ditut. Oholtza gainean,

bederatzi pertsona izatera iritsi gara, musikari eta

dantzariekin. Orain, bost gaude, Pirritx, Porrotx eta

Marimotots eta beste biak behar diren pertsonaieta-

rako gaude. Hori horrela, pertsonaia gehiago antzez-

tea tokatzen zaigu orain. Hasierako urteetan pertso-

nai ezberdinak gorpuzten genituen, baina soilik dan-

tzetan hartzen genuen parte. Eta ondoren, Mertxe

Rodriguez Marimototsena egitera pasa zenean, ni

hasi nintzen hitz egiten zuten pertsonaiak antzezten.

Agendak ondo beteta izaten dituzue?

Lehen gehiago, gaur egun gutxiago.

Adinean aurrera goazen neurrian eta

taldeko beste ezaugarri batzuenga-

tik, beste dinamika bat daukagu. As-

tean zehar egiten diren emanaldieta-

ra, adibidez, Pirritx ez da etortzen,

eta gainerako laurok egiten ditugu,

eta asteburuetan, denok joaten gara, baina erritmoa

bajatu da, ez gara lehen bezainbeste mugitzen. Esa-

ten denean haur gutxiago dagoela gaur egun, nire us-

tez nabaritu egiten da, eta kontsumitzen dutena ere

ezberdina da. Lehen ez zegoen pantailarik eta familia

bera lauzpabost aldiz etortzen zen ikuskizun bera

ikustera; orain, behin ikusten zaituzte, eta badituzte

beste bideak, bideo bidez edo. Bestetik, haurrek ume

izateari lehenago uzten diotela iruditzen zait; adibi-

dez, Go!azen telesailak oso txikitatik harrapatzen

ditu, eta hazten doazen heinean, pailazoak ikustera

doazela esateak zerbait ematen die. 

Beti izan dira protagonista Pirritx, Porrotx eta Mari-

motots, baina zuek ere ikuskizunaren parte zarete.

Beraiek beraiek dira, eta haurrak ederki konturatzen

dira beraietako bat falta denean. Guk istorioari lotura

ematen diogu. Beraiek beti dira berdinak, eta guk

ateratzen ditugun pertsonaia horiek istorioari zen-

tzua ematen die, hor gaude.

Haurrentzat badira nor Pirritx, Porrotx eta Marimo-

tots. Gizarteko gaiak modu batera edo bestera lan-

tzen dituzue; ematen du horrek nolabaiteko ardura?

Talde honen berezitasuna bada hori. Batzuetan umo-

re gehiago edota freskoagoa izatea faltan sumatzen

dut, baina asko zaintzen dugun esparrua da. Asko

zaintzen dugu hizkuntza, asko zaintzen dugu zein gai

landu nahi ditugun. Esaten didate, horretarako beste

taldeak badaudela, eta arrazoi dute. 

Zuen lana aldatu da urteak aurrera egin ahala?

Antzeko jarraitzen dugu. Muntaketa lanetan parte

hartzen dugu, ikuskizuna egin eta jasotzeaz ere ardu-

ratzen gara. Egun osoko lana izaten dugu. Udan, pla-

zetan diren saioetan, ezin izaten dugu goizetik mun-

tatuta utzi eta eguerdian joaten gara muntatzera,

pailazoak etorri baino lehen guztia prest egon dadin.

«Lehen familia
bera lauzpabost
aldiz etortzen
zen; orain, behin
ikusten zaituzte»

Zuen lanbidea nola ikusten da kanpotik?

Urte batzuk baneramatzan konpainian, eta

nire aitak galdetzen zidan ea noiz hasi behar

nuen lanean. Esaten nion nire lana zela, bizi-

modua horrekin ateratzen nuela, baina ez zi-

tzaion buruan sartzen ikasi nuenarekin horre-

tan lan egin nezakeenik. Galdetzen didatene-

an, ordea, ea hori den nire lanbidea, zorionez

urte askoan hala izan dela erantzuten diet.

Guk egiten dugun saio kopuruen arabera ko-

bratzen dugu, ez daukagu soldata finkorik,

beraz, emanaldi kopurua jaitsi den horretan

gure beste lan batzuei heldu behar izan die-

gu, hilabeteak orekatu ahal izateko.

Nolakoa da pailazo konpainia batean lan

egitea?

Oso gustura egiten dugun lana da. Behin oholtzara

ateratzen zarenean oso ondo pasatzen dut. Hainbes-

te urtetan bestela ezingo nuke horretan lan egin. Zai-

lena egiten zaiguna muntaketa da, lan fisikoa. Gaine-

rakoan, lan polita eta eskertua da. 

Euskal Herriko mapa kontrolpean izango duzue.

Tira guk Euskal Herrian ezagutzen ditugunak fron-

toiak, kiroldegiak eta antzokiak dira. Askotan zuze-

nean joaten gara emanaldia izango den lekura eta lis-

to. Egia da goizetik joaten garenetan herrian buelta-

txo bat emateko aukera ere izaten dugula, eta horrela

txokoak ezagutzeko aukera izaten dugu. 

Emanaldiei dagokienez, urte guztia pasatzen dugu

saio berdina egiten, eta sekula ez da bata bestearen

berdina. Publikoa ezberdina da, lekua ere bai, zu ez-

berdin zaude, beraz, inoiz ez da berdin ateratzen. Ez

daude bi saio berdin. 

Eta nola jasotzen duzue haurren begirada?

Begiradei begira egotea oso polita da, eta parte har-

tzen badute zer esanik ez. Itxialdiaren ostean hasi gi-

nenean, musukoarekin ikusi behar zen ikuskizuna, eta

ez zen gozoa izan. Urtebete pasatu genuen horrela,

eta ohitu ere egin ginen, baina haurren irribarrea ez

ikusteak ematen zuen halako gauza bat. 

BABESTUTAKO EDUKIA / MONDRAGON UNIBERTSITATEA

Asier Artola Bilbao (Ibarra, 21 urte) Gas-

tronomia eta Sukaldaritza Arteak gra-

duko 3. maila ikasten ari da Mondragon

Unibertsitatea-Basque Culinary Cente-

rren.

Definitu zeure burua. Non egin dituzu

orain arteko ikasketak? Baduzu hobby

edo zaletasunik?

16 urte arte, DBH Ibarrako Uzturpe Ikas-

tolan. Ondoren, Batxilergo ikasketak,

Tolosako Laskorain Ikastolan egin ditut.

Betidanik erakarri izan nau gastronomia munduak eta

unibertsitateko ikasketen azken hautaketa egin aurre-

tik, neure buruari test bat egitea erabaki nuen. Urte sa-

batiko bat hartu nuen, munduan zehar bidaiatu, beste

kultura eta jateko ohitura batzuk ezagutu, eta tartean

Donostiako Lanbide Heziketako CEBANC ikastetxean

langabetuei eskainitako ikastaro batzuk egin nituen

eta oso aberasgarria suertatu zen, sukaldaritza mun-

dua barrutik ezagutzeko aukera eman zidalako.

Nola baloratuko zenuke orain arte bizitakoa?

Hiru urte hauetan unibertsitatean bizi izandakoarekin

asebeteta sentitzen naiz. Esperientzia anitz, berritzaile

eta interesgarri asko izan ditut. Hala nola, lehen eta bi-

garren urteko tailer praktikoak, hirugarren urteko tailer

esperimentala edo lehiaketa gastronomikoak.

Nola definituko zenuke Basque Culinary Centerren

jasotzen duzun ikasteko metodologia?

Talde lanean, ikasleen eta irakasleen arteko elkarri era-

gitean, feedback-ean eta auto-ebaluazioan oinarritu-

tako metodologia da. Urtero egiten dira praktikak. Ho-

nela, lehen kurtsoan hilabete batekoak eta bigarrene-

an, bi hilabetekoak izaten dira, Espainiako Estatu mai-

lan; hirugarren kurtsoari dagokionez, berriz, hiru hila-

betekoak dira, mundu mailan. Eta lau-

garren kurtsoan sei hilabetekoak, nazio-

arte mailakoak ere. 

Unibertsitatetik zer da gehien gusta-

tzen zaizuna?

Metodologia aktiboa, instalazioen kali-

tatea eta ekipamenduaren teknifika-

zioa. Kurtsoko ikasle kopuruaren anto-

laketa talde txikietan oinarritzen da,

gertukotasuna lortuz. 

Zer-nolako ekarpena egiten dizu

praktikak egiteak?

Praktikak ikasturtero egiteak garrantzi handia du.

Gastronomia munduan asko dago ikasteko baina ko-

zinatzen ikasteko jatetxeetara joan behar duzu. Prak-

tiken bidez ostalaritza munduaren gogortasuna ere

ezagutu dut. Nire esperientzia aipatzekotan, ospe

handiko jatetxeetan praktikak egiteko aukera izan

dut, hurrenez hurren; 1. kurtsoan Tenerifeko The Ritz-

Carlton, Abaman dagoen Txoko by Martin Berasate-

gin hiru hilabetez, 2. kurtsoan Eneko Atxaren Azur-

mendin 3 hilabetez, eta 3.ean, berriz, ikusteke dago. 

Etorkizunari begira zeintzuk dira zure asmoak?

Hirugarren kurtsoan espezialitate aukeraketa egiten

da, abangoardia, DTA (Elikagaien Teknologien Gara-

pena) eta kudeaketa artean. Nire kasuan, abangoar-

dia espezialitatea aukeratu dut. Bertan lantzen dira:

sormena, produktu desberdinen analisi sentsorial sa-

kona eta sukaldeko teknika eraldatzaileak. Gradua bu-

katu ondoren, lauzpabost urte munduko jatetxe izar-

dunen baten lan egitea, ikasteko eta dirua lortzeko.

Ondoren, munduko gastronomia, kultura eta ohiturak

ezagutu, bidaiatu, ikasi eta lan egitea, espezializazio

eta jakintza anitza eskuratzeko.

«Dibertsifikazio maila handiagatik
aukeratu dut Gastronomia gradua»

Asier Artola Bilbao Gastronomia eta Sukaldaritza Arteak graduko ikaslea

09

Gure ikasleen ahotan

Elkartzeko gune bat 

Eskualdeko emakumeak bilduko diren espazio fisikoa izango du laster
Tolosaldeak; Andragora Tolosaldeko Emakumeen Etxeak argia ikus

dezan, lan luze eta mardula egin dute hainbat urtez, hainbat emakumek.

Irati Saizar Artola

Zabaltzear ditu ateak Andragora Tolosaldeko Ema-

kumeen Etxeak. Bihar izango da ate irekien ekitaldia,

eta altzariak jarri eta arautegia onartzen dutenean,

martxan jartzeko prest izango da. Prozesua «luzea

eta neketsua» izan bada ere, Tolosaldeko emakume-

ek badute aurrerantzean «elkartzeko, saretzeko eta

eragiteko» leku fisiko bat, Tolosan. 

Andragora Inpernu kaleko 5, 7 eta Emakumeon

Plaza 1 zenbakietan dago kokatuta. Bi eraikinetan ba-

natuta dago eta 600 metro koadro ditu denera. Zer-

bitzu ezberdinak bilduko ditu etxeak, besteak beste,

dinamizatzaile bat egongo da, eta hark bideratutako

jarduerak aurrera eramateko gune bat izango da, Ja-

betze Eskola ere hartuko du etxeak, eta mugimendu

ASTEKO GAIA

feminista eta beste emakume taldeentzat ere egoi-

tza izango da. Bestelako hainbat zerbitzu ere eskaini-

ko ditu: hala nola, juridikoa eta psikologikoa. Era be-

rean, Tolosako Berdintasun sailean dauden bi tekni-

kariek bertan egingo dute lan. 

Halaxe zehaztu dute Tolosaldeko Emakumeen

Etxea martxan jartzeko inurri lanean aritu diren hain-

bat emakumek. Prozesuan zehar lantalde ezberdine-

tan banatuta aritu dira eskualdeko emakumeak, eta

horietako batzuk elkartu ditu ATARIAk mahai beraren

bueltan: Silvana Ostiza, Eli De Arriba, Nekane Zubiza-

rreta, Amaia Azkue, Olatz Peon, Begoña Tolosa,

Olatz Artola, Aitana Amondarain eta Berdintasun

teknikaria den Agurtza Zubero. 

Andragora, Tolosaldeko emakume feministak el-

kartzeko gune bat izatea nahiko luke Artolak. «Horixe

izango da emango duen zerbitzurik onena: elkartze-

ko puntu bat izatea; ekintzak eta bestelakoak elkar-

tze horrek ekarriko ditu». Peonek ere uste du, behin

etxearen ateak ireki ondoren sortuko direla dinamika

ezberdinak: «Badakigu etxea zergatik eta zertarako

ireki nahi dugun, baina ez dakigu noraino eramango

gaituen». 

Etxeak izango dituen oinarrizko zerbitzuak pentsa-

tuta dituzte, baina hortik aurrera «beharren arabera»

antolatuko dituztela dio Ostizak. «Seguruenik talde

ezberdinak sortuko dira, eta denek izango dute lekua

Emakumeen Etxean». Irekierarako pentsatu dituzten

zerbitzuak eta aukerak gune bakar batean ematea

bera badela zerbait erantsi du Tolosako alkateak. 

Gizartean emakumeek leku bat izan dezaten, Ema-

kumeen Etxeak duen garrantzia nabarmendu du Ar-

tolak: «Garrantzitsua da etxea bera egotea, tamalez,

gizartearen egoera bidegabea delako, desorekatua

delako, zapaltzaileak eta zapalduak daudelako, bote-

redunak eta botere gabeak daudelako. Dikotomia

horretan, batzuek plaza, hitza, lekua hartzen dute,

eta horren ondorioz, besteek ez. Emakumeok toki

horiek izateko, lehendabizi, gure espazio propioak

behar ditugu, elkarrekin aritzeko, elkar indartzeko.

Plaza horietan ez gara egongo, baldin eta beraiek

kendu edo isiltzen ez badira; hori gertatzeko bestela-

ko mugimendu batzuk egon behar dute, eta guk el-

karrekin mugitu behar dugu. Horretarako espazio

erreferente bat izatea, zeinak lekua duen kalean ber-

tan ere, eta espazio babestu bat izatea, pauso ga-

rrantzitsua da».  

Fisikoki badu itxura etxeak, badu tokia, eta barruan

lanean hasi nahiko lukete orain. «Espazio bat izateak

emakume aniztasuna ahalbidetzen du: emakume

desberdinak elkartzea, elkar ezagutzea, eskualdeko

emakumeak saretzea, feminismoa sendotzea, ema-

kume feministak sortzea, hori guztia egiten du espa-

zio batek», dio Ostizak. «Emakumeen etxe batek

bere bizitza propioa sortzen du, eta berehala hartzen

du bere dinamika propioa; hori garrantzitsua izango

da eskualderako, sinergia horiek sortzeko, ahizpata-

suna lantzeko».

Idatziz jasotako dokumentu batean bilduta dituzte

etxearen helburuak, guztiak, proiektuan parte hartu

duten emakumeekin adostuak. Besteak beste, ber-

dintasunaren alde urratsak ematea, feminismoaren

hedapena, emakumeen topaketarako gune propio

bat izatea, emakumeak ahalduntzea, parte hartze so-

ziopolitikoa sustatzea, sareak eraikitzea edota eral-

daketa soziala dira jaso dituzten puntuak. 

Andragoraren irekierarekin, begirada feminista bat

lantzeaz gain, fisikoki ere indar bat badagoela ikus-

tea nahiko luke Peonek. «Tolosaldean berdintasuna-

ren inguruko gai bat jorratzen denean, Emakumeen

Etxea erreferentea izango da derrigorrean, beraz,

horrek berak gorpuztu egingo du, orain arte izan ez

dugun zerbait izango dugu». 

Gaur, 
12:00etatik aurrera, 
bideoa ikusgai 
Ataria.eus-en 

armairuak taldeentzat. Espazio oso zabalak izango

ditu etxeak, eta sukaldea ere izango duela gehitu du

Zubizarretak: «Ez soilik sukalde fisikoa, beste sukalde

mota bat ere izango du etxeak».

Tolosatik Tolosaldera

Hasiera batean, Tolosako Emakumeen Etxe moduan

abiatu zen proiektua, eta gero hartu zuen eskualdeko

izaera. Tolosaldeko 28 herrietatik 24k hartu dute par-

te proiektuan. «Udalaz gaindiko beste hainbat gaie-

tan ez da erraza izaten hainbeste herrik parte har-

tzea», dio Peonek. Amaia Azkue Berastegiko alkate-

ak kontatu du, hasiera batean, eskualdeko emakume

moduan hasi zela bileretan parte hartzen, eta behin

Tolosaldeko Emakumeen Etxea izango zela erabaki-

takoan, Pili Legarra Asteasuko alkatea eta biak es-

kualdeko ordezkari bezala hasi zi-

rela, Talde Politiko Teknikoan. 

Eskualde mailako etxea izatea

garrantzitsua ikusten dute. «Tolo-

san bertan eragina du eskualdeak,

eta eskualdean ere eragina du To-

losak, elkarreragina dago», dio Ar-

tolak. Kontuan hartu dute, tokian

toki, errealitate ezberdinak dau-

Erreferentziazko puntu bat izateaz gain, etxean

bezala sentitu arazteko etxe bat izatea nahi dute An-

dragora, sustatzaile nagusiek. «Etxe goxo eta atsegin

bat izango da, ahizpatasuna bizitzen dena, babesa

eskaintzen duena», dio Zubizarretak. Peonek zehaz-

tu duenez, proiektua lantzeko garaian, oso ondo lan-

du dituzte espazio bakoitza zertarako pentsatuta ze-

goen, gero, zer altzari mota jarri erabakitzeko, «ez da

ezer utzi ondo pentsatu gabe, eta guztia kontrastatu

da emakume guztiekin». Gero, dinamikak berak era-

kutsiko die zerbait aldatu behar badute. «Baina etxea

janzten denean sumatuko da oso ondo pentsatuta

dagoela guztia».

Aurrealdeko lokalak, 252 metro koadro ditu eta

hainbat espazio jasoko ditu: emakumeen topalekura-

ko egongela, zerbitzu gela, bilera gela, areto nagu-

sia… Atzealdeko lokalak berriz,

350 metro koadro ditu eta bi solai-

rutan banatuta dago: behe oinean

balio anitzeko bost gela eta harre-

ra egongo dira, eta lehen oinean,

bilera gela eta bulegoa jarriko dira.

Horrez gain, oinarrizko instalazio-

ak ere egongo dira bi lokaletan:

komunak, biltegia, leihatilak edo

«Emakumeen etxe
batek bere bizitza
propioa sortzen
du, dinamika
propioa du»
SILVANA OSTIZA

Emakumeen Etxea definitzeko prozesuaren lehen bilera irekia, 2018an, Tolosako udaletxeko pleno aretoan. JOSU ARTUTXA

dela, eta horri erantzutea da asmoa. «Horretarako, el-

kar lagundu, indartu eta elikatu egin behar dugu».

Peonek esan du zerbitzu asko daudela Tolosan koka-

tuta, baina era oso naturalean, eskualde ikuspegia

txertatuta dagoela zerbitzu guztietan. «Prozesuaren

momentu batzuetan kezka izan da, ea etxea Tolosan

egoteak beste herrietako dinamikak ordezkatuko zi-

tuen, baina osagarria izan behar du, betiere, proiek-

tua aberasteko». 

Azkuek esan du herri txikietan badagoela joera

zerbitzu ezberdinak jasotzera Tolosara gerturatzea-

rena. «Eskualdean badaude emakume taldeak eta ez

dauka zentzurik herri bakoitzak bere espazio propio-

ak edo zerbitzuak izateak, ez du zentzurik bakoitza

bere aldetik joateak. Beharrezkoak ditugu horrelako

espazioak, ahalduntze espazioak direlako. Tolosan

egoteak badu bere zentzua», gehi-

tu du.  

Hala ere, izan dituzte kezkak eta

oztopoak eskualdeko herrietara

iristeko: «Zaila izan da herriek uler-

tzea, Tolosan kokatzen den etxeak

beraien herritarrentzat zein onura

izango dituen». Pedagogia lan bat

egin behar izan dutela aitortu du

Azkuek. «Herritik kanpora egongo den zerbitzu bat

izango da, baina zerbitzuak, tarteka, herrietara mugi-

tzea ere bada asmoa, eta dinamizatzaileak ere izan-

go du harremana herriekin. Oraindik ez dago mar-

txan, ez dugu ikusten, eta irudikatu bakarrik egiten

dugunez, ez da erraza». 

Herri txiki zein handietara zabaldu behar dela argi

du Ostizak: «Sozialki eragin hori izan behar du, udale-

tara, herrietara iritsi behar dugu, Tolosaldea feminis-

ta eta berdinzaleago bat sortzeko». Artola ere bat

dator Ostizak esandakoarekin: «Tolosako militantzia

mugimenduetan, inguruko herrietako jendeak eragin

handia izan du, eta errealitatearen parte bat da hori;

Emakumeen Etxean denak elkartzea, aberastea izan-

go da. Feminismoa oso garrantzitsua dela badakigu,

eta gure bizitzaren zentroan egon daiteke, bere on

eta txar; ikuspuntu horretatik nor-

banako bezala ahaldundu gaitez-

ke, baina boteretu taldean egiten

gara, eta Emakumeen Etxea ga-

koa izango da».

Etxe barruan bakarrik ez, es-

kualdeko herrietan ere saretze ho-

rrek bere fruituak eman ditzakeela

uste du Artolak: «Etxeak berak

«Etxe goxo eta
atsegin bat izango
da, ahizpatasuna
bizitzen dena,
babesa eskainiz»
NEKANE ZUBIZARRETA

Donostiako emakumeen etxean ari nintzen lanean».

Kontatu du Martxoaren 8aren inguruan mahai inguru

bat antolatu zutela, emakumeen etxeaz hitz egiteko,

Aranburu jauregian. Donostiako, Hernaniko eta Ba-

sauriko Marienea emakumeen etxeetako kideak gon-

bidatu zituzten. «Hazi txiki bat bazegoen, eta hortik

etorri zen gainerako guztiaren loraldia», hausnartu

du. 

Emakume talde bat elkartu eta bilera txiki bat egin

zutela kontatu du Eli De Arribak 2016an. «Gero asan-

blada izango zen taldea elkartu ginen, nahiz eta

momentuan ez jakin zer irtengo zen hartatik; ikusten

genuen beste herrietan bazeudela emakumeak

elkartzeko guneak, eta Tolosan eta Tolosaldean ez

zegoela horrelakorik». Lehen eskaera «informalki»

egin zuten, baina «ez zituen nahi genituen fruituak

eman». Hortik, bilera formal bat eta eskaera ofizial

bat egiteko pausoa ematea era-

baki zutela esan du: «Deialdi

zabalago bat egin eta kultur

etxean elkartu ginen, emakume-

ok prest geunden eskaera hori

egiteko eta 316 sinadura bildu

genituen, zerbait formala egin

eta indarra izan zezan». Udalean

aurkeztu zuten eskaria, eta

mugimendua ekartzeak aura moduko bat sortzea

eragingo du, baina, hor barruan harremanak egiten

baditugu, eta, esaterako, Gaztelun ekintzaren bat

egiten badute, errazago hasiko gara Gaztelura joa-

ten, edo beste edonora. Emakumeen Etxeak sortuko

duenarekin toki guztietara iristeko moduan izango

gara, eskualde mailan, beste indar bat abiaraziko

du».  

Hazia, aspalditik

Emakumeen Etxea, mugimendu feministaren aldarri-

kapen historikoa izan da eta Tolosako emakumeek

aspalditik eskatutako baliabidea da. Agurtza Zubero

Berdintasun teknikariak zehaztu duenez, 2015-2020

Berdintasun Plana egin aurretik egindako ebaluazio-

an, eskaera bat bazegoen Tolosako emakumeen al-

detik «Tolosan emakumeen etxe bat behar zela», bai-

na «gorpuztu gabe zegoen». 

Berdintasun batzordean eskaera

jasota zegoela gogoan du Silvana

Ostizak: «2015ean EH Bilduko zine-

gotzi bat hil egin zen, eta niri egoki-

tu zitzaidan zinegotzi sartzea; ordu-

rako, eskaera bat zegoen berdinta-

sun batzordean emakumeen

etxearen inguruan, eta, kasualitatez,

«Norbanako
bezala ahaldundu
gaitezke, baina,
boteretu taldean
egiten gara»
OLATZ ARTOLA

behin eskari formala eginda, lanean hasi zirela kon-

tatu du. 

2016an Andragora sortzeko lehen urratsak «modu

formalago batean eta indar gehiagorekin» eman zi-

rela esan du Olatz Peonek. Parte hartze prozesua,

hala ere, 2018an hasi zen. Orduz geroztik, bi partai-

detza prozesu eraman dira aurrera emakumeekin el-

karlanean. Lehen parte hartze prozesu horretarako,

Elhuyar Fundazioaren laguntza profesionala izan zu-

ten, adituen eskutik; «modu naturalean ez gara anto-

latu, ez gara hain onak», esan du barrez Peonek.

Parte hartze prozesuan zehar, hiru taldetan banatu

dituzte indarrak: Talde Politiko Teknikoa, Talde Eragi-

lea eta Emakumeen Gune Zabala. Deialdia eskualde-

ko emakume guztiei egin zitzaien, nahi zuenak parte

har zezan, eta sustatzaileek kontatu dutenez, lehen

parte hartze prozesuan, Gune Zabaleko bilera batean

104 emakume bildu ziren. «Ederra

izan zen». 

De Arribak dio Talde Eragilean,

hasiera hartan, 40 emakume zirela,

nahiz eta gero jendea erortzen

joan. Peonek kontatu du prozesu

parte hartzailean laguntzen ari zi-

ren adituek esan zutela Talde Era-

gilean hamar bat lagun izatea ko-

meni zela, eraginkorra eta dinamikoa izateko, «baina

askoz emakume gehiagok parte hartu nahi zuten;

esan zen Gune Zabalean aukera izango zela parte

hartu eta iritzia emateko ere, baina emakumeek Tal-

de Eragilean egon nahi zuten, indarra handia zen». 

Nahiz eta bilerak «oso trinkoak» eta gaiak «oso ma-

mitsuak» izan, «sekulako ilusioa zegoen, behingoz

etxe bat edukiko genuen, ikusi egiten genuen», esan

du Ostizak. Eztabaidatzeko puntu asko zeudela dio

Zubizarretak, «hitz bakarrarekin luze eztabaidatzen

genuen, laikoa edo ez laikoarekin, esaterako». Gauza

berdinez hitz egiteko askotan elkartu zirela dio Peo-

nek, «hitz egiten genuen, baina ematen zuen ez zela

geratzen erabat erabakita; hasiera hori motela izan

zen. 

Artolak esan du prozesuak oso parte hartzaileak

direnean, momentu batean, «astunak» bihurtu dai-

tezkeela. «Baina kasu honetan,

hala behar du izan. Nahi baduzu

zerbait askotarikoa izatea, aho-

tsik ez daukatenei ahotsa ematea,

ezin dituzu ateak bakarrik ireki,

ahalik eta jende gehien biltzen

saiatu behar duzu». Horrek, beste

tempo batzuk markatu dizkie

prozesuan, eta beste ondorio ba-

«Ez dauka
zentzurik herri
bakoitzak bere
espazio propioak
izateak»
AMAIA AZKUE

hen lana konfiantza fintzea izan zen, elkarrekin ego-

tea, hitz egitea eta konfiantza izatea proiektu horre-

tarako».

Talde Eragileko Etxezarretak kontatu du bilera «ne-

ketsuen» ostean, «nahiz eta oso nekatuta egon», zer-

bait hartzera joaten zirela guztiak elkarrekin: «Horrek

sorrarazten zuen talde hori sendotzea eta indartzea;

agian, txorakeria dirudi, baina niretzat ez zen txora-

keria, une horretan bat eginda sentitzen ginen, nahiz

eta aurretik bileran eztabaidan, borrokan aritu. Talde

izaera sendotu egiten zuen bilera osteko tarte ho-

rrek». 

Pandemiarekin etena

Parte hartze prozesuarekin ari zirela, pandemiak

proiektua geldiarazi egin zuela kontatu dute.

«Proiektuari zuzen-zuzenean eragin zion», dio Peo-

nek. Udalean lehentasunak erabat aldatu zirela esan

du, eta gainerako gaiak «bigarren maila batean» utzi

behar izan zutela. Krisi momentu

larri bat pasa zutela aitortu du:

«Guk oso garbi genuen berriz ere

gaiari eutsi behar geniola, eta bes-

te modu batera bazen ere, aurrera

egin behar zela proiektuarekin,

hori ez dugu inoiz zalantzan jarri.

Baina lehentasunak aldatzen dire-

nean, gainerakoa moteldu egiten

tzuk izan ditu. «Kontrara, pertsona diktatorial bat ja-

rriko bagenu, esanez, hau horrela eta horrela egingo

dugu, prozesua oso azkar joango litzateke, baina gai-

nerakoak ez dira proiektuaren parte sentituko; gure

kasuan ez da horrelakorik gertatu, proiektuaren par-

te sentitzen gara, eta askoz ere inplikatuago gaude». 

De Arribak gehitu du horrelako prozesuetan parte

hartzeak «konpromisoa» eskatzen duela, «apunta-

tzen bazara, etorri egin behar duzu». Gogoratu du bi-

lerak oso luzeak izaten zirela: «18:00etan hasi eta

21:30ak eman izan dizkigute bileretan, horrek neke

bat eragiten zuen, baina bagenekien zer nahi ge-

nuen». 

Talde Politiko Teknikoa osatzen dutenak alderdi

politikoetako ordezkariak eta mugimendu feminista-

ko kideak dira, eta hor ere «talkak» egon izan direla

esan du Berdintasun teknikariak, «mugimenduaren

erritmoa eta erakundeen erritmoa oso desberdina

delako». Tolosako alkatea ere bat dator horretan:

«Taldearen zati bat erakundeetatik

gentozen, lan politiko eta publiko-

an ohitutako emakumeak ginen,

eta beste batzuk mugimendutik

zetozen. Ikuspegiak ez dira beti

berdinak izaten, eta talka oso ohi-

koa izaten da, baina proiektu ho-

nek argia ikusteko elkarrekin lan

egin behar genuen, eta niretzat le-

«316 sinadura
bildu genituen,
zerbait formala
egin eta indarra
izan zezan»
ELI DE ARRIBA

da, eta moteltasun horrek zuzenean eragiten die gai-

nerako taldeei». 

Artolak uste du «luze» joan zela kontua. «Beste

gauza askotan jakin genuen ezohiko egoera horretan

beste formula eta metodoak asmatzen, eta honetan

eten egin zen. Pentsatzen dut beste modu batera

erantzun ahal geniola, prozesua hainbeste ez etete-

ko, zeren gero ezinegonak sortu zituen, eta prozesua

luzatzea ere ekarri du». Pandemiak berak ere agerian

utzi zuela dio feminismotik Emakumeen Etxe bat iza-

teko behar bat zegoela, jende asko zegoela etxean,

egoerarik zaurgarrienean, eta ez zeukana beste es-

pazio bat etxean sentitzeko moduan. 

Pandemia eta gero zalantza hor zegoen, De Arri-

bak esan duenez: «Jarraituko al du proiektuak aurre-

ra? Jendea berriro hainbesteko indarrarekin itzultze-

ko prest zegoen? Beldurra hor zegoen». Amarotzen

egin zituzten pandemia osteko lehen bilerak, espazio

handiagoan, leihoak zabalik eta maskararekin. Go-

goa eta ilusioa ez zuten galdu or-

dea, eta talde txikiagoetan bada

ere, lanean jarraitu dute. 

Bigarren parte hartze prozesua

2021ean hasi zen eta 2022ko mar-

txoan amaitu. Berdintasun tekni-

kariak azaldu du, lehenengo

prozesuan etxearen aurre proiek-

tua egin zutela, eta bigarren pro-

zesu horretan, lehenengoan sakondu gabe geratu

ziren gaiak lantzen aritu direla, besteak beste, kude-

aketaren inguruan, finantzaketaren inguruan, dina-

mizatzailearen perfila, funtzioak edota Emakumeen

Etxearen Elkartea ere sortu dutela etapa horretan. 

Andrak, agoran, gora

Tolosaldeko Emakumeen Etxearen izena pentsatzea

izan da prozesuan zehar egin duten ariketetako bat.

Talde Eragilean egin zen deialdia, izenak proposatze-

ko. Zubizarretak, bizitzen ari zena jaso zuen hitz ba-

kar batean: «Andreak biltzen gara, andrak biltzen

gara, eta grekoz, andrak, ausarta esan nahi du, lider-

goa eramaten duena; non elkartzen garen pentsa-

tzen hasita, grekoz agorak herriko plaza esan nahi

du, eta horixe nahi genuen, plaza bat baina etxe for-

ma batekin; eta bilerak trago baten bueltan bukatzen

genituenez, gora gu!». Andra, agora eta gora hitzak

elkartu zituen eta horra emaitza: Andragora. 

Beste proposamen batzuk ere

jaso zituzten, baina Zubizarretak

proposatutako izena izan zen

bozkatuena. Ostizak dio ez zela

hoberik atera, eta Artolak gehitu

du izenak beti ematen diola nor-

tasun bat etxeari. «Tolosaldeko

andrak, agoran, gora egingo

dugu!». 

«Proiektu honek
argia ikusteko
elkarrekin egin
behar genuen lan,
konfiantza findu»
OLATZ PEON

E lur urtea izaten

ari da aurtengoa;

ezkur urtea izan-

go ote?

Bospasei aste jarraian, ger-

tuko mendietan elurra majo

pilatuta egon eta gero, ia ur-

tua zela, udaberria jadanik

ate joka, herrietaraino jaitsi

zen azken elurte fin baten lekuko izan ginen. 

Azkarra izan zen, bat-batekoa, iragankorra, efime-

roa, udaberriko eta udazkeneko ekinozioak bezala.

Elur malutek eta udaberri atariko San Jose loreek bat

egin zuten istant batean.

Hausnarketan hasita, lotsatu antzera, isilik eraman

izan ditudan gustuko pelikulen zerrendako guilty

pleasure horietako bat etorri zitzaidan: Erdi Aroan

kokatutako Ladyhawke edo Belatzanderea. 

Baina, bere garaian, Koldo Almandoz zinema zu-

zendariak Maite Artolak gidaturiko Faktoria progra-

man gomendatu baldin bazuen, ez nuke jadanik ho-

rretarako erreparorik izan beharko! 

Pelikularen pisua edertasun enigmatiko baten jabe

diren bi aktore nagusien gainean erortzen da: 

Michelle Pfeiffer ezaguna, eta Blade Runnereko erre-

plikante ahaztezina izandako Rutger Hauer. 

Biak sorginkeria baten biktima dira. Hauer egunean

zehar zalduna da, eta Pfeiffer, bere sorbaldaren gai-

nean doan belatza. Gaua iristean belatza emakume

bihurtzen da, eta zalduna berriz, otso. 

Pertsona moduan elkar gozatzeko abagunerik ere

ez dute, egunsenti eta iluntzeetako aldaketa tarte la-

bur horretako ilusioaz gain.

Eta Ilusiozkoa dirudiena, egia esan, gure bizimodu

eredua eusten duten zimenduak dira. Orain lanpostu

on bat dut; orain lantegia ixten da. Orain bakean

gaude, eta segidan gerran. Konturatzerako pande-

miak harrapatzen gaitu. Erretirora iritsi eta pentsioak

airean.

Sentsazioa da daukaguna azkar galtzen dugula eta

bueltan berreskuratzen asko kostatzen dela. 

Itxura batera nahikoa ezkur badago. Ez dagokien

esku parasitoetan behar baino gehiago pilatuta au-

keran. 

Azken finean, gure iruditegi kolektiboan aski zabal-

dua dago egun hauetan mendietan entzuten den ku-

kuaren kantua entzuterako poltsikoan dirua prest

eramatearen ohitura.

Kukuak baina, bizkarroi hutsa dugu, hegazti txikia-

goen habietatik haien arrautzak bota eta bereak jar-

tzen ditu, bere arrautzak beste hegaztiek errun eta

kumeak elikatu ditzaten.

Erreferentzia berrituak behar ditugu. Eta elur

gehiago, askoz ere elur gehiago.

ION MINTEGIAGA
‘MINDE’

LANGILEA

Elur urte, ezkur urte?

«Eta ilusiozkoa dirudiena, egia esan, gure bizimodu eredua eusten
duten zimenduak dira. Orain lanpostu on bat dut; orain lantegia ixten
da. Orain bakean gaude, eta segidan gerra. Konturatzerako pandemiak

harrapatzen gaitu. Erretirora iritsi eta pentsioak airean»

Eguna luzatuz ta
Gaua berriz motza,
Txori kantari honi
Gaur nere aitortza,
Urte osoan izan 
Degunez arrotza
Zai gaude entzuteko
Kukuaren hotsa.

Zain gaude
entzuteko
Doinua Gizona da zoroa 

IXIAR ALTUNA 
BERTSOLARIA

BASERRITARRENGANDIK
ETA BASERRITARRENTZAKO

Orain dela ia 20 urte zabaldu zituen bere ateak Gurdi dendak, eta geroztik, baserrirako
nahiz etxerako produktuak eta zerbitzuak eskaintzen dituzte bertan.

Duela 40 urte baino gehiago zenbait baserritarrek

EHNE Euskal Herriko nekazari eta abeltzainen sindi-

katua sortu zuten, baserritarren eskaera eta beharrei

erantzuteko asmoz. Sindikatua, denborarekin, handi-

tzen joan zen, eta 1992an Ehnelur kooperatiba sortu

zen zerbitzu «osatu» eta «lehiakor» bat emaneko hel-

buruarekin. «Irabazi asmorik gabeko enpresa bat ga-

ra, eta gure egunerokoan ezinbestekoak diren zerbi-

tzu ezberdinak eskainiz herritarren beharrak asetzen

ditugu», azaldu dute Ehnelur kooperatibako kide di-

ren Gurdi dendako langileek. Gurdi dendaren ateak

2004ean zabaldu baziren ere, Ehnelur kooperatibak

emandako aurrerapauso guztiei esker, 2015ean denda

eskuratzea lortu zuten.

Baserritarrengandik eta baserritarrentzako sortuta-

ko denda da Gurdi, eta bere misio nagusia lehenengo

sektorea bermatzea eta mantentzea

da. «Baserritarren kultura erakutsi

nahi dugu eta erakargarria egin, be-

harrezko produktuak eta zerbitzuak

prezio justuan eskainiz», esan dute.

Baserrirako produktuetan –abel-

tzaintza, lorezaintza, baratza edota

ekoizpen ekologikoa– espezializa-

tuak dauden arren, edozein etxetan beharrezkoak di-

ren produktuak –burdindegia, arropa edota jakiak–

ere aurkitu daitezke bertan. Gainera, erosketa etxera

bidaltzeko aukera eskaintzen dute, eta 50 eurotik go-

rako erosketarekin bidalketa doanekoa izaten da.

Horrez gain, Babesehne aseguru artekaritza bule-

goa ere aurkitu daiteke bertan, non askotariko asegu-

ru etxeekin egiten duten lan zerbitzu pertsonalizatu

bat eskainiz. Gasolio salmenta puntua ere dute, eta 48

orduen artean etxera zerbitzatzen dute zuzenean. 

Etorkizun jasangarriago bat

Lehenengo sektore jasangarriago bat sustatzen dute,

«zentzu sozial, ekonomiko eta ekologikoari erreferen-

tzia eginez». Horretarako, artisautzak eta eskulangin-

tzak egun gizartean duten garrantziaren berri emate-

az ahalegintzen dira, herritarrei aha-

lik eta bizi kalitate onena eskaintze-

ko, lanpostuak sortu eta kalitatezko

zerbitzuak eskainiz.

«Hau guztiarekin, guretzat ezin-

bestekoa den lehen sektoreari etorki-

zun oparo bat bermatu nahi diogu»,

esan dute Gurdi dendako langileek.

GURDI EHNELUR DENDA
ANOETA 

Industrialdea 5A-5B nabeak
gurdi@gurdi.com

943 655 880
Gurdi.com

Instagram-a: @gurdi
Facebook-a: Gurdi

AGENDA

inguruko erakusketa, liburutegian
ikusgai.

ASTEASU
PAILAZOAK
17:30. Pirritx, Porrotx eta Mari
Mototsen Urteak bete, abenturak
bizi ikuskizuna. Kiroldegian.
*Irakurri elkarrizketa 4-7 orrietan.

BALIARRAIN
BERTSO-TXOTX
19:00. Bertso poteoa. Amaia
Agirre eta Iker Zubeldia. Plazatik
hasi eta herriko trikitilariek
girotuta. Sagardoa eta pikoteoa
doan (edalontzia 3 euro). 
22:30. Mus eta punttu
txapelketak, Zartagi jatetxean.

BERROBI
BERROBI KANTARI
16:00. Herriko plazan eskolako
ikasle, irakasle, guraso eta
herritarrekin.

IRURA
AZOKA SOLIDARIOA
16:00. Ikastolako LH6ko ikasleek
proiektu solidarioa antolatu dute
Marea Urdina elkartearen alde.
Bertan, aniztasun funtzionala

duten pertsonen inklusioa
bultzatzen da. Azokan biltzen 
den dirua elkarteari laguntzeko
erabiliko da. San Migel plazan.
*Irakurri erreportajea 
26-29 orrietan.

OREXA
OSTIRAL KULTURALAK
22:00. Pelax taldearen
kontzertua, Ostiral Kulturalen
barruan. Ostatuko ganbaran.

TOLOSA
GAZTE TOPAGUNEA
Ihes gela.
AMALUR JARDUNALDIAK
19:00. Lagarteko bidea edo
«alternatiboaren» balioa, 
Gabi Martinezen eta Josep Maria
Palauren eskutik. Topic-en.
KONTZERTUA
22:00. Willis Drummond
taldearen kontzertua. 10 euro.
Bonberenean.

TOLOSALDEA
ELKARRETARATZEAK
Hileko azken ostirala izanik, herriz
herriz eta plazaz plaza euskal
presoen eskubideen aldeko
elkarretaratzeak egingo dituzte.

OSTIRALA
MARTXOAK 31

ADUNA
PROIEKZIOA
09:45. Elbira dokumentalaren
proiekzioa, herriko eskolan.

ALEGIA
EMANALDIA
22:00. Sutarri dantza taldearen
Berpizten emanaldia. Elizpen.
DJ GAUA
Iluntzean. Triki poteoa, 
Eider eta Maiderrekin. 
23:30. DJ Goiko eta DJ Maitx.

ALTZO
AUDIZIOA
18:30. Loatzoren dultzaina
audizioa. Batzarremuñon.

AMASA-VILLABONA
AUDIZIOA
18:30. Loatzo musika eskolaren
biolin eta biolontxelo audizioa.
Udaletxeko atarian.
KONTZERTUA
22:00. Toc eta Nize taldeen
kontzertua. Aljibean.

AMEZKETA
BERTSO SAIOA
Arratsaldean. Gelatik plazara
bertso saioa, kultur etxean.
BERTSO SAIO-AFARIA
20:00. Gipuzkoako Eskolarteko
azken kanporaketa. Bertso-afaria.
Lide Arregi, Danel Etxeberria,
Nikola Iraola, Oihan Navarro eta
Xuban Urdalleta. Zazpi Itturri
elkartean.

ANOETA
GAZTELEKUA
Gazte asanblada.
ERAKUSKETA
Saharar haurrak harreran hartzeko
Oporrak Bakean programaren

IREKIERA
Andragora Tolosaldeko
Emakumeen Etxearen
inaugurazioa. 
10:30. Espazioa ezagutzeko 
bisita gidatua. 
11:30. Txupinazoa eta kalejira
egingo da trikitilariekin eta
Batumore taldearekin,
Emakumeon plazatik irtenda. 
13:30. Tolosako alkateak, herriko
ordezkari politikoek eta talde
eragileak hitza hartuko dute,
2016az geroztik egindako lanketa
eta elkarlana balioan jarri eta
Andragora, Tolosaldeko
Emakumeen Etxeak aurrerantzean

eskainiko dituen zerbitzuen berri
emateko, besteak beste. 
Ondoren. Bertso saioa izango da
Amaia Agirre eta Uxue Alberdiren
eskutik; Ayvee eta Alai abeslariek
ere parte hartuko dute ekitaldian.
Ondoren. Luntxa izango da,
bertaratzen direnentzat. 
*Irakurri erreportajea 
10-17 orrietan.
DANTZARI TXIKI ETA ERROMERIA
Udaberri dantza taldearen XVI.
Dantzari Txiki eguna eta
erromeria.
10:30. Taldeei agurra eta
hamaiketakoa, Plaza Zaharrean.
11:00. Kalejiraren hasiera. Talde

LARUNBATA
APIRILAK 1

AMEZKETA
AHOZ AHO
18:00. Itziar Saenz de 
Ojer eta Joxan Arrue.
Umeentzako, euskaraz. 
Kultur etxean.

ANOETA
PAILAZO EMANALDIA
17:00. Ekain pailazoaren
emanaldia, bere malabare eta
bihurrikeriekin, Gaztetxean. 
Ondoren. Txokolatea.

BELAUNTZA
DANTZA FESTA
17:30. Dantza Festa. Lorea
Intxausti, Joanes Echeveste eta
Asier Burguete aktoreek
zuzenduta, plazan.

BIDANIA-GOIATZ
TAILERRA
11:00-13:00. Barreterapia, 
Urritza baserrian.

GAZTELU
M8
Feminismoan sakontzen. 
17:00. Indarkeria zahartzaroan,
herriko eskolan.

IRURA
TXAPELKETA
Gipuzkoako Xare Txapelketa,
infantil eta alebin mailak. 
Finala. Ametsa pilota elkarteak
antolatuta.

TOLOSA
AZOKA
11:30-14:00. V. Gure Ardo Txuri
Txokoa. Ardo zuriaren azoka.
Trianguloan.
ELKARRETARATZEA
11:00. Asuncion klinikako
langileen elkarretaratzea.
Trianguloa plazan.

batzuk Trianguloa plazatik
gora ibiliko dira (Lopez
Mendizabal plazan, Emeterio
Arresen, Alondegia plazan...);
besteak, Alde Zaharrean
(Plaza Berrian, Santa Maria
plazan, Trianguloa plazan,
Gorriti plazan...).
12:15. Parte hartzaile guztiak
Trianguloa plazan elkartuko
dira eta Plaza Berrira jaitsiko
dira kalejiran elkarrekin.
12:30. Plaza Berrian talde
guztiek batera 
dantzatuko dute.
Ondoren. Bazkariak elkarte
gastronomikoetan.
16:00. Plaza dantzen
emanaldia, Plaza Berrian,
Udaberri Dantza Taldeko
fanfarrearen eskutik.
19:00. Poteo musikatua,
fanfarreak alaituta.
21:00. Herri afaria, Zerkausian.
23:00. Erromeria, 
Laket musika taldearen
eskutik. Tartean, Larrain
Dantza, fanfarrearen eskutik.
02:00. Erromeriaren amaiera.
ROCK GAUA
20:00. Konbenio del Metal
eta Jam Session.
21:30. Pizza & Beer.
22:30. Jam session.
Sarrera doan, Box.An.
TXAPELKETA
Goiz eta arratsaldez.
Tolosa CFren 100.
urteurrenaren ospakizunen
barruan, gimnasia erritmoko
txapelketa. 
Uzturpe kiroldegian.

ZIZURKIL
CASTINGA
Ombuaren itzala
filmerako castinga. 
10:30-14:30. Aktoreak
aukeratzea.
16:00-20:00. Figuranteak
aukeratzea.

IGANDEA
APIRILAK 2

AMASA-VILLABONA
KONTZERTUA
11:45. Eresargi abesbatza,
Villabonako elizan.

ANOETA
BAKARRIZKETA
18:30. Kilimaterioa. Kaitin Allenderen
bakarrizketa eta Oihane Perea 
eta Irati Anda bertsolariak.
Mikelasagasti auditorioa.

ENIRIO-ARALAR
IBILALDIA ETA 
ZUHAITZ LANDAKETA
Mendi irteera eta zuhaitz landaketa
Enirio-Aralar Mankomunitatean.
Zuhaitz landaketa Ganbotxiki eta
Uzkuiti artean egingo da.
08:00. Ataungo San Martingo
plazan elkartuko dira.
08:45. Errekabeltzeko langan
elkartuko dira. Ibilbidea egingo dute.
11:00. Pago landaketa.

TOLOSA
TXAPELKETA
11:00. Gipuzkoako Batel Ligako
Jardunaldia, TAK Arraun Taldeak
antolatuta. Oria ibaian.
IKUSKIZUNA
12:30. Urbasa antzezlana, musika eta
zirkua. Sarrerak 12 euroan salgai,
Gurezirkua.eus atarian.

ASTELEHENA
APIRILAK 3

LIZARTZA
EKINTZAK
11:00. 6. mailako gazteei zuzendurik.
Buztinarekin jolasak, bazkaria eta
slime. Gazte lokalean. 
ODOLA EMATEA
16:30-20:30. Odola emateko aldez
aurretik izena eman behar da: 
673 90 56 85. Udaletxean.

ZINEMA

MY WAY OUT

Larunbata (19:00); 
igandea (19:30).
Tolosa, Leidor.

MARI(DOS)

Larunbata (19:30 eta 22:00);
igandea (19:30) eta 
astelehena (19:00).

Amasa-Villabona, Gurea.

BAJO TERAPIA

Larunbata (21:30) eta 
astelehena (19:00).

Tolosa, Leidor.

LAU AHIZPA MAGIKOAK

Ostirala (18:00); igandea (17:00).
Amasa-Villabona, Gurea.

Igandea (17:00)
Tolosa, Leidor.

a023-025_ataria_Maquetación 1  2023/03/30  09:10  Página 3



Aitor Arroyo Askarai

Igandean Autismoaren Nazioarteko Eguna izango da,

eta ondo dakite hori Irurako ikastolako Lehen Hezkun-

tzako 6. mailako ikasleek. Izan ere, gai hori lantzen

aritu dira azken asteetan eta gaur arratsaldean joko

du goia elkartasun azokarekin. Hainbat egunez ikas-

leak materiala biltzen aritu dira, kasurako, bigarren es-

kuko liburuak, jostailuak, haiek egindako eskumutu-

rrekoak eta baita bestelako eskulanak ere; jasotako

guztia, berriz, salgai jarriko dute arratsaldeko laureta-

tik bostetara, ikastolako aterpean. Baina, zer egingo

dute lortzen duten diruarekin? Bada, Marea Urdina el-

karteari emango diote elkartasun keinu moduan. 

Azoka ez da, ordea, dirua lortzeko antolatu duten

ekimen bakarra, asteazkenetik hona jolas-orduetan

hamaiketakorako patata-tortillak, bizkotxoak eta

fruta saltzen ere aritu baitira. Gaur, berriz, badituzte

bestelako jarduerak merkatuaz aparte: goizetik urdi-

nez jantzita joan dira ikastetxera eta koreografia bat

ere egin dute, autismoaren inguruko sentsibilizazio

kanpainari itxiera ematea helburu. 

Irurako Ikastolako tutorea da Eider Ijurko eta azaldu

duenez, urtero egiten dituzte elkarte baten aldeko el-

kartasun ekimenak: «LH 6. mailako bigarren unitatean

planteatzen dugu zer egin dezaketen ikasleek bes-

teen alde. Helburuak dira elkartasuna sustatzea eta

ezberdintasunak gainditzea, besteak beste». Hori ho-

rrela, aurten Marea Urdina elkartea hautatu dute, eta

duela aste pare bat joan ziren ekimeneko ordezkariak

ikastolara azaltzera zein diren proiektuaren nondik

norakoak eta nola egiten duten lan. 

Sentsibilizazio itsasaldia

Marea Urdina egitasmoa 2018an sortu zuten Urola

Kostan, eta, hasiera batean, xede zuen bailara horre-

tan autismoaren inguruko sentsibilizazioa bultzatzea.

Aritz Orbegozo ekimenaren sortzaileetako bat da, eta

kontatu du lanketari oihartzuna ematea helburu, ikus-

garria zen ekintzaren bat egin nahi zutela, eta hortik

atera zen Gipuzkoako kosta igerian zeharkatzeko

ideia, Saturrarandik Hondarribira.

Orbegozok azaldu du «martxan jarri eta berehala»

batu zitzaizkiela boluntarioak hainbat eta hainbat toki-

tik. Pixkanaka «elur bola handituz» joan zen, eta igerial-

diaz gain kontzertuak eta elkartasun ekimenak ere an-

tolatu zituzten. Azkenean, proiektuaren arrakasta iku-

sita, elkartea sortu zuten; hasieran, ardatz autismoa ba-

zuten ere, aniztasun funtzionala duen edonork behar

antzekoak dituela iritzita, orokorrean horien guztien in-

klusioaren alde lan egitea erabaki zuten. 

Gaur egun, Urdinduz ekimenean elkarlanean ari dira

Gautenarekin, autismoaren nahasmena duten pertso-

nen familien elkartearekin, eta denetariko jarduerak

antolatu dituzte Azpeitian, besteak beste, bereizgarri

den ibilaldia, murala, hitzaldiak eta kontzertuak. 

26

Gaur arratsaldeko lauretatik bostetara elkartasun azoka egingo dute 
Irurako ikastolan. Lortutako dirua Marea Urdina elkartera bideratuko dute.

URTEZ URTE,
EZBERDINTASUNAK
GAINDITZEA HELBURU

ERREPORTAJEA

U rte eta erdi zuenean, hemezortzi hilabeteko

berrikuspenean, antzeman zioten autismoa

Patxi San Sebastianen (Tolosa, 1983) hiruga-

rren semeari. Hasiera gogorra izan zela aitortu du,

baina, egoera eramangarriagoa izan zela «familiaren

eta ingurukoen laguntzarekin». San Sebastianek uste

du jendartea ez dagoela prest aniztasun funtzionala

duten pertsonen beharrei erantzuteko, eta laguntzak

baldin badaude ere, ez dela erraza horiek eskuratzea.

Albistea jasotzearen eraginaz, egunerokoaren zailta-

sunez eta gizartearen jarreraz aritu da haurraren gu-

rasoa. 

Emozionalki nola eragin zizuen notiziak?

Diagnostikoa jaso eta lehen lauzpabost hilabeteetan

galduta sentitzen zara, ez dakizu zer egin, zer ez…

Horrek antsietatea sortzen dizu; bakoitzak kudeatu-

ko du hobeto edo okerrago, baina sufritzen duzu, eta

aldartean ere eragiten dizu… Badaude egun hobeak

eta okerragoak, baina denborarekin asimilatzen joa-

ten zara. Lehen argazkia beltza ikusten duzu, ezjakin-

tasunagatik ere bai, ez dakizulako zure semeak edo

alabak etorkizunean zenbaterainoko independentzia

izango duen, zein baliabide izango dituen… Baina,

denborarekin, beste ikuspuntu batetik ikusten hasten

zara. 

Batez ere, hasiera da gogorra, ez duzulako espero,

baina, susmoak baieztatzen dizkizutenean dator kol-

pea. Azkenean, ordea, dena ez dago zure esku, eta

saiatzen zara ahal dituzun baliabide guztiak jartzen

dena ondo joan dadin -edo ondoen joan daitekeela

uste duzun moduan-, eta gero baliteke garapen hori

pixkanaka lortzen joatea. Zentzu horretan, sentimen-

duak eta emozioak errusiar mendi bat dira, baina fa-

miliaren eta ingurukoen laguntzarekin hobeto era-

maten da. 

«Gizarte bezala asko falta zaigu
benetako inklusio bat lortzeko»

PATXI SAN SEBASTIAN
AUTISMOA DUEN SEME BATEN AITA

Hiru seme-alaba ditu Patxi San Sebastianek,
eta gazteenari autismoa diagnostikatu 

zioten urte eta erdi zuenean. 

zu zure umea dela guztiaren erdigunea, baina institu-

zioek kudeatu behar dituzte antzeko beste hamar,

hogei edo bi mila kasu. Prozesu horrek ere ikuspun-

tua aldatzen dizu. Gai hauekiko sentiberago bihur-

tzen zara eta agian, inoiz ez duzu baztertuta eduki,

baina tokatzen zaizunean gehiago inplikatzen zara. 

Eskolak ba al ditu nahikoa baliabide haurraren hezi-

keta egokia bermatzeko?

Laskorain ikastolan gurea ez da autismoa duen lehen

umea. Baliabideak baditu, Berritzegune programare-

kin-eta, aurreko urteetatik eta lanketa batzuk eginda

daude eta horrek gauzak errazten ditu, informazio

edo base bat badagoelako. Egia da, baita ere, AEN

horren gauza zabala izanik, oso zaila dela formakun-

tza oso espezifiko bat edukitzea. Ikastolak eta beste

edozein ikastetxek badauzka pertsona batzuk orien-

tazio edo hezkuntza bereziko trebakuntzarekin, bai-

na ez dauka inor aditu denik zehazki zure umeak

duen autismo mailan, hein batean, ezinezkoa delako. 

Jotzen baduzu Gautena batera edo

autismoa lantzen duen beste elkarte

batera, espezializatuago daude, ume

asko pasatzen dituztelako eta profe-

sional horiek horretan espezializatuta

daudelako; urteen poderioz, baita ere.

Baina ikastetxe batean baliabide edo

Nolakoa da seme-alaben arteko harremana?

Zaharrenak hamaika urte egingo ditu aurten, eta bes-

te amatxo bat bezalakoa da. Gazteena oso ondo mol-

datzen da alaba zaharrenarekin. Egia da, baita ere, lau

urte orain egingo dituela, eta gero eta gehiago fija-

tzen da zer egiten duten bai arrebak, bai anaiak… In-

guruan edo aitarengan eta amarengan ere gehiago fi-

jatzen da; gero eta kontzienteago ikusten dugu. Ha-

siera batean ezberdina zen, ez zuelako kasu askorik

egiten, baina hori aldatzen ari dela ematen du. 

Semeak kontaktu fisikoa onartzen du, eta nahiko

maitekorra da. Oraingoz ez du kasketa handirik har-

tzen, ez da oso zurruna aspektu gehienetan. Autis-

moaren Espektroko Nahastearen (AEN) ezaugarrie-

tako bat hori izaten da: pertsona oso zurrunak izaten

direla, zeinak ez dituzten aldaketak ondo kudeatzen.

Gure semea, oraingoz behintzat, ez da oso zurruna,

eta horrek eramangarriago egiten du egoera. 

Nola aldatu da zuen errealitatea ikusteko modua?

Dena ulertzen dugu, baina gertutik tokatu arte ez

gara benetan besteen lekuan jartzen. Enpatikoa izan

zaitezke gauza askorekin, baina ondoan tokatzen

zaizunean ezberdina da. Kasu honetan berdin, gertu

tokatze horrek beste ikuspuntu bat hartzea eragiten

dizu; beste begi batzuekin ikusten duzu guztia. Or-

dura arte garrantzia ematen zenien gauzak erlatibi-

zatzen dituzu, eta beste batzuk balioesten dituzu.

Beste mundu bat zabaltzen da.

Gure ingurua ohiko arauen barruan sartzen da, eta

ikusten duzu hortik pixka bat aldentzen bazara siste-

ma huts egiten hasten dela: laguntzak badaude, bai-

na kostata lortzen dira; joan behar duzu ate ezberdi-

nak ukitzen eta… Lehen esan bezala, Gautena bezala-

ko erakundeak, Berritzegune programak eta gauza

horiek txertatuta izateak laguntzen

du, baina horrek ez du esan nahi bidea

erraza denik. 

Guraso bezala gauzak modu batean

izatea gustatuko litzaizuke, baina, ins-

tituzio bakoitzak bere errealitatea eta

bere mugak dauzka; eta iruditzen zai-

«Susmoak
baieztatzen
dizkizutenean
dator kolpea»

esperientzia hori izatea oso zaila

da. Horrek ez du esan nahi presta-

tuta ez daudenik, prestatuta daude

euren aukeren barruan. Haien be-

harrak azkenean aldatu egin dai-

tezke urtetik urtera, eta hori aurrera eramatea kosta

egiten da. Zentzu normal batean, badituzte laguntza

hori emateko baliabideak eta jarrera. Prestatuta dau-

de beraien mailan, eta ulergarria da ezinezkoa dela

gauza guztietarako erabat prest egotea. 

Gizartea prest al dago pertsona autista baten beha-

rrei erantzuteko?

Esango nuke ezetz. Ez pertsona autistentzat, ezta

bestelako behar bereziak dituztenentzat ere. Autis-

moa dutenek jokaera normalizatu batzuk ez dituzte

jarraitzen, eta asko hitz egiten da inklusioari buruz,

baina gizarte bezala asko-asko-asko falta zaigu be-

netako inklusio bat lortzeko –eta neure burua ere hor

sartzen dut–. Egia da nolabait lortzen dela jendarte-

an txertatzea ezaugarri ezberdinak dituzten pertso-

nak, baina, gizarte bezala, ezberdina denari normale-

an denok begiratzen diogu; eta inklusioa ez da hori. 

Egia da sentsibilizatuago gaudela. Internetekin-eta

informazio askoz gehiago dago, baina, askotan, gau-

za puntualetan geratzen gara, eta egunerokotasune-

an benetan ez du eragiten. Hala ere, beharrezkoak

dira Marea Urdinak eta antzeko

ekimenek egiten dituzten gauza

puntualak, gaiari ikusgarritasun

handia ematen dietelako, besteak

beste. 

Orain arte zein zailtasun topatu dituzue?

Gure kasuan, oraindik txikia da: lau urte bakarrik ditu.

Oraindik uste dut zailtasun gogorrenak etortzeko

daudela. Aurrera begira izango duen garapenaren

arabera, kasurako, hizkuntza zenbateraino menpera-

tzen duen, zailtasun gehiago edo gutxiago izango

ditu. Orain arteko zailtasunak izan dira ikastetxeare-

kin laguntza lortzea, Gautenarekin saioen maiztasu-

na hobetzea… Baina, oraingoz, esan liteke mundu ho-

netan lur hartzen ari garela. Semeak haur izateari uz-

ten dion heinean, nerabezaroan eta aurrerago, lor

dezakeen autonomiaren arabera izango da zailagoa,

errazagoa ala gogorragoa guretzat. Orain arte gehia-

go izan da zer dagoen ikustea eta ahalik eta onena

lortzea. 

Zer esango zenioke haurrak autismoa duela jakin

berri duen guraso bati?

Zehazki, egia esan, ez dakit. Hasieran ematen du

diagnostiko oso ezkor bat, baina, garrantzitsua da

berak jakitea ez dagoela bakarrik. Gipuzkoan Gaute-

na bezala, badaude elkarteak eta, bide horretatik, la-

guntza eska dezala eta ez dezala beldurrik izan.

Hitz egiteak asko laguntzen eta lasaitzen du. Ezingo

die erakutsi zein den umearen errealitatea, baina, la-

gunduko die ulertzen benetan zer dagoen Autismoa-

ren Espektroko Nahastea (AEN) duten pertsonen

atzean. Ez da polita, ez da atsegina eta ez da erraza,

batez ere hasieran. Baina ez dadila bere barruan sartu;

denbora behar da asimilatzeko, baina denbora horre-

tan ere eska dezala laguntza elkarteetan, erakundee-

tan… baita psikologoekin ere, behar badu. 

Garrantzitsua da jabetzea irudikatzen dena, oroko-

rrean, estereotipo batzuen arabera izaten dela, zei-

nak zinean eta telebistan ikasten diren. Horiek, mutu-

rreko adibideak izaten dira, eta oso puntu txiki bat

izaten dira nahaste horien guztiaren barruan. 

Azpeitian egin dute murala Marea Urdinak eta Gautenak 
elkarlanean, ‘Urdinduz’ egitasmoaren barruan. ATARIA

«Ezberdina denari
normalean denok
begiratzen diogu;
eta inklusioa 
ez da hori»

EGU
RAL
DIA
OSTIRALA
Giro nahasia-
goa. Egun

osoan zehar hodeiak nagusi izan-
go dira eta hodei hauek tarteka
euri pixka bat utziko digute. Goi-
zean orokorrean nahiko ateri eu-
tsiko dio, baina eguerditik aurrera
zaparrada txiki batzuk izango
dira, non gau partean tarteka mar-
dul botako duen. Haizeak mende-
bal, ipar-mendebaldetik joko du
eta tenperatura jaitsi egingo da,
17-18 graduan joaz goia.

LARUNBATA
Giro kaxkarra. Egun osoan ho-
deiak nagusi izango dira eta euri
zaparradak izango ditugu. Goize-
an zaparrada tartekatuak izango
dira eta ez du euri askorik botako.
Eguerditik aurrera ordea, zapa-
rradak ugaritu egingo dira eta in-
darra hartuko dute, arratsaldean
giro euritsua izango dugularik.
Ipar-mendebaldeko haizea inda-
rrean ibiliko da. Tenperatura jaitsi
egingo da, 13-14 graduan joaz
goia. Azken orduetan elurra
1.000 metrotan kokatuko da. 

IGANDEA
Antzeko giroa. Goizean goizetik
hasita hodeiak nagusi izango dira.
Zaparradak egun osoz izango di-
tugu, baina orokorrean ez dira in-
dartsuak izango, nahiz eta, azken
orduetan zaparrada mardulago-
ren bat edo beste botako duen.
Egunaren gehienean ipar-mende-
baldeko haizea ibiliko da, nahiz
eta, azken orduetan iparraldera
egingo duen. Tenperatura are
gehiago jaitsiko da, 10-12 graduan
joaz goia. Elur-maila 1.000 metro-
tan kokatuko da goizean, baina
arratsaldean zertxobait igoko da.

IKER IBARLUZEA
EGURALDI ADITUA 

ZORION 
AGURRAK

Urtebetzeak, urrezko ezteiak,
ezkontzak, jaioberriak...

Argazkia bi egun lehenago ekarri mesedez

943 65 56 95
ataria@ataria.eus

San Esteban 20
Tolosa

Prezioa
17€

51€

56€

Atarikideek
13€
36€
42€

FARMAZIAK

MARTXOAK 31, OSTIRALA
IBARRA
Egunekoa. Leyre Lejeune Maset.
Euskal Herria, 24. 
943 67 32 74.

APIRILAK 1, LARUNBATA
TOLOSA
Egunekoa. Cecilia Bronte Posada.
Korreo kalea, 20. 
943 67 60 13.

APIRILAK 2, IGANDEA
TOLOSA
Egunekoa. Oskar Etxebeste Etxarri.
Gernikako arbola, 3. 943 65 10 40.

APIRILAK 3, ASTELEHENA
TOLOSA
Egunekoa. Edurne Bengoetxea.
Kale Nagusia, 7. 943 67 06 48.

EGUNERO 
GAUEKO GUARDIAKO FARMAZIA: 
TOLOSA. 
LEIRE ANDRES MORANT. 
ZABALARRETA, 1. 943 67 38 49.

